
Skandaproktam Shivaparvapujakathanam

స్కన్దప్రోక్తం    శివపర్వపూజాకథనమ్

(శివరహస్యాన్తర్గతే  మహాదేవాఖ్యే)
స్కన్ద ఉవాచ ।
యే స్మరన్తి సదాకాలమీశానం పూజయన్తి వా ।
రుద్రలోకాత్పరిభ్రష్టా   విజ్ఞేయాస్తే  గణేశ్వరాః ॥ ౧॥
అగ్నిహోత్రాశ్చ  వేదాశ్చ యజ్ఞాశ్చ  బహుదక్షిణాః ।
శివలిఙ్గార్చనస్యైవ   కోట్యంశేనాపి నో సమాః ॥౨॥
సదా యజతి యజ్ఞేన  సదా దానం ప్రయచ్ఛతి  ।
సదా స వాయుభక్షః స్యాత్ సదాయోగం చరేదపి ॥ ౩॥
యః శివం పూజయేన్నిత్యం ప్రణమేద్వాపి  భక్తితః ।
తస్య యోగం చ మోక్షం చ శివః ప్రీతః  ప్రయచ్ఛతి  ॥ ౪॥
యః కుర్యాదర్చనం మాసమేకాహారో జితేన్ద్రియః  ।
స యత్ఫలమవాప్నోతి న తత్సర్వైర్మహామఖైః   ॥ ౫॥
పౌర్ణమాస్యామావాస్యాం  చతుర్దశ్యష్టమీషు   చ ।
(పూర్ణిమాయామమాయాం  చ చతుర్దశ్యష్టమీషు   చ ।)
స్నాపయిత్వామ్భసా నిత్యం సర్వయజ్ఞఫలం  లభేత్ ॥౬॥
కృష్ణపక్షే  త్రయోదశ్యాముపోష్య  పరమేశ్వమ్ ।
ప్రాతర్మధ్యాహ్నయోః  పూజాం చతుర్దశ్యాం  సమారభేత్ ॥ ౭॥
కృష్ణాష్టమ్యాముపోష్యాథ   శఙ్కరం యోఽర్చయేత్తు సః ।
ప్రాప్నోతి  పరమం స్థానం  యత్ర దేవో మహేశ్వరః ॥౯॥
దానోపవాసనియమైః  పూజాజాగరభోజనైః  ।
మహాస్నానాదివిధినా శివం పర్వసు పూజయేత్ ॥ ౧౧॥
యావచ్చ సర్వకాలేషుయావదర్చయతే శివమ్ ।
తావత్కాలార్చనం పుణ్యం తావత్కాలార్చనాల్లభేత్  ॥ ౧౨॥

స్నాత్వా పర్వసు యత్నేన యథావిభవవిస్తరైః  ।
పూజనీయః శివో నిత్యం మహాపుణ్యజిగీషయా ॥ ౧౩॥
నైరన్తర్యేణ   షణ్మాసాన్ విధినా పూజ్య శఙ్కరమ్ ।
పుణ్యం తదేవ లభతే త్రికాలం  విషువార్చనాత్ ॥ ౧౪॥
ఏవమేవ ఫలం జ్ఞేయం  గ్రహణాయనయోరపి  ।
సఙ్క్రాన్తౌ చ దినే ఛిద్రే షడశీతిముఖేషు చ ॥ ౧౫॥
మాసైశ్చతుర్భిర్యత్పుణ్యం  విధినా పూజ్య శఙ్కరమ్ ।
తత్కార్తిక్యా భవేత్పుణ్యం పౌర్మమాస్యాం శివార్చనాత్ ॥ ౧౬॥
పుణ్యం తదేతత్ఫాల్గున్యామమాయామేవమేవ  చ ।
చాతుర్మాస్యార్చనాదేతన్మహత్పుణ్యఫలం భవేత్ ॥ ౧౭॥
మాఘమాసే సముద్దిశ్య  త్రిసన్ధ్యమర్చయేచ్ఛివమ్   ।
లభేత్ షాణ్మాసికం పుణ్యం మాసేనైవ  న సంశయః ॥ ౧౮॥
యథామాఘే తథాస్స్షాఢే  మాసే చైవ  తు కార్తికే ।
త్రిషు  పుణ్యం సమం జ్ఞేయం  మాసేష్వేతేషు యత్కృతమ్ ॥ ౧౯॥
చాతుర్దశ్యామమాయాం  చ పౌర్ణమాస్యాం  చ పాక్షికమ్ ।
పుణ్యమష్టగుణం  జ్ఞేయమష్టమ్యామర్చయేచ్ఛివమ్   ॥౨౦॥
యః ప్రదద్యాద్గవాం   లక్షం దోగ్ధ్రీణాం  వేదపారగే ।
ఏకాహంయోఽర్చల్లిఙ్గ్ఙ్గం    తస్య పుణ్యం తతోఽధికమ్ ॥౨౧॥
మాసే మాసే తుయోఽశ్నీయాద్యావజ్జీవం  సకృన్నరః ।
యశ్చార్చయేత్సకృల్లిఙ్గం   సమమేవ న సంశయః ॥౨౨॥
ఏతేన క్రమయోగేన  పుణ్యవృద్ధిర్దినే   దినే ।
యః పునః సఙ్గముత్సృజ్య  ఇదమబ్దం  ప్రపూజయేత్  ॥౨౩॥
నైరన్తర్యాచ్ఛతగుణం   తస్య పుణ్యవివృద్ధయే  ।
పఞ్చాశద్గుణితం  పుణ్యమబ్దోర్ధ్వం   యోఽర్చయేచ్ఛివమ్ ॥౨౪॥
ఋతావృతౌ తదర్ధం  స్యాన్మాసే మాసే తదర్ధకమ్  ।
మాసార్ధమపి యో లిఙ్గం  నైరన్తర్యేణ   పూజయేత్ ॥౨౫॥

పురుషోత్తమః శివో జ్ఞేయో  నైరన్తర్యం   హి దుష్కరమ్ ।
ప్రాతరుత్థాయ  యో లిఙ్గం  సకృద్భక్త్యా ప్రపూజయేత్  ॥౨౬॥
కపిలానాం శతం దత్వా యత్పుణ్యం తదవాప్నుయాత్ ।
మధ్యం దినకరే ప్రాప్తే  యో లిఙ్గం  పూజయేన్నరః ॥౨౭॥
సమ్పూర్ణాం  పృథివీం దత్వా యత్పుణ్యం తదవాప్నుయాత్ ।
వారుణీమాశ్రితే  సూర్యే యః శివం సమ్ప్రపూజయేత్ ॥౨౮॥
గవాం శతసహస్రస్య  దత్తస్య ఫలమాప్నుయాత్ ।
యోలిఙ్గమర్ధరాత్రే   తు శుచిర్భూత్వా ప్రపూజయేత్  ॥౨౯॥
అగ్నిష్టోమసహస్రస్య   ధర్మస్య లభతే ఫలమ్ ।
ఏవం వేలాసు సర్వాసు అవేలాస్వాపి శఙ్కరమ్ ॥ ౩౦॥
సమ్పూజయేన్నరో భక్త్యా సర్వాన్ కామానవాప్నుయాత్ ।
శివలిఙ్గం  మహాపుణ్యం సర్వదేవనమస్కృతమ్ ॥ ౩౧॥
యః స్పృశేదపి పాణిభ్యాం న స పాపైః  ప్రలిప్యతే  ।
న తే భూయః ప్రయాస్యన్తి యోనిమార్గం  సుకణ్టకమ్  ॥ ౩౨॥
క్రమాన్మోక్షం  గమిష్యన్తి యే నరా లిఙ్గమాశ్రితాః   ।
కాఞ్చనం మేరుమాత్రం  చ సర్వాం దత్వా వసున్ధరామ్  ॥ ౩౩॥
సాగరాన్ వస్తుపూర్ణాంశ్చ  న లిఙ్గార్చయితుః  సమమ్ ।
మేరుమన్దరతుల్యోఽపి  రాశిః పాపస్య కర్మణః ॥ ౩౪॥
ఈశ్వరం వైద్యమాసాద్య  నశ్యతే దుష్టరోగవత్  ।
శివార్చనరతో నిత్యం మహాపాతకసంయుతైః  ॥ ౩౫॥
దోషైః  కృతైర్న  లిప్యేత పద్మపత్రమివామ్భసా  ।
ఛిత్వా ఛిత్వా చ భూతాని హత్వా సర్వమిదం జగత్ ॥ ౩౬॥
యజేదేకం విరూపాక్షం న స పాపైః  ప్రలిప్యతే  ।
సర్వావస్థాం  గతో వాపియుక్తో వా సర్వపాతకైః  ॥ ౩౭॥
॥ ఇతి శివరహస్యాన్తర్గతే  స్కన్దప్రోక్తం    శివపర్వపూజాకథనం సమ్పూర్ణమ్  ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౪౨ స్కన్దప్రోక్తం  
శివపర్వపూజాకథనమ్ ।వావృత్తశ్లోకాః  ॥

- .. shrIshivarahasyam . mahAdevAkhyaH ekAdashamAMshaH . adhyAyaH 42

skandaproktaM shivaparvapUjAkathanam . vAvRRittashlokAH ..

Notes:

Skanda స్కన్ద outlines about the Parvaపర్వ during which ŚivaPūjā శివపూజా is especially

conducted; viz., Pūrṇimā పూర్ణిమా , Amāvasyā అమావస్యా, Caturdaśī చతుర్దశీ , Aṣṭamī

అష్టమీ  (especially Kṛṣṇāṣṭamī కృష్ణాష్టమీ  ), Kṛṣṇa Trayodaśī కృష్ణ త్రయోదశీ , Krṣṇa
Caturdaśī కృష్ణ చతుర్దశీ . He also mentions about merits of worshiping Śiva శివ during

Grahaṇa గ్రహణ , Ayana అయన, various Saṅkrānti-s సఙ్క్రాన్తి including Ṣaḍaśītimukha

షడశీతిముఖ, Cāturmāsaచాతుర్మాస; the three months of Māghaమాఘ, Āṣāḍha ఆషాఢ
and Kārtikaకార్తిక; during change of Ṛtuఋతు etc.

